
				এই পাতাটির মুদ্রণ সংশোধন করা প্রয়োজন। 
প্রেমের ধর্ম
মা বললেন, “ওরে, অত ভাবিস নি। খাচায় ক’রে চালের একাধারে বুলিয়ে রেখে দে, ওর মা এসে ওকে খাওয়াবে।” আমি বললাম, “তাও কি কখনও হয় ? ওর মা বনের ভিতরে কত দূরে আছে, সে কি টিপ টিপ, ডাক শুনতে পাবে?” মা বললেন, “রাখ না, দেখবি এখন।” তাই রাখলাম। ওমা ! ক্ষণেক পরে দেখি, আধার মুখে ক’রে তার মা এসে তাকে খাওয়াচ্ছে। আমি দেখে চিৎকার ক’রে উঠলাম, “ওরে মা ! ওই দেখ, ওর মা ওর টপটপ শব্দ শুনতে পেলে ?” মা বললেন, “তুই বড় হলে বুঝবি।” এখন চিন্তা করি আর মনে ভাবি, প্ৰেম সকল ইন্দ্রিয়কে
नख?ों कgद्म ।
এরূপ দৃষ্টান্ত অনেক অনেক শোনা যায়। একটি পুরাতন দৃষ্টান্ত দেই। হাটের মধ্যে ছোট ছেলে হারিয়ে এক স্ত্রীলোক পাগলের মত ঘুরছে। এত হাকাহঁকি হচ্ছে, তাতে তার কান নাই । বাজারের মধ্যে কোথায় *মা মা’ ব’লে কচি কণ্ঠের ধ্বনি উঠছে, তাই সে শুনছে। প্রেমের কি আশ্চৰ্য ক্ষমতা !
প্ৰেম হৃদয়ের কিছু নিয়ে যায়, কিছু দেয়। নিয়ে যায় ভয়, ভাবনা, দুঃখ। কি দেয় ? প্ৰথম দেয়। আশা । যে যাহাকে যথার্থ ভাবে, অকপট ভাবে ভালবাসে, সে তার উপর সম্পূর্ণ নির্ভর করে। প্ৰেম ব'লে দেয়, কার উপর নির্ভর করা যায়। তুমি এসে বললে, “আমি আপনাকে এমন ভালবাসি, তেমন ভালবাসি। আপনার জন্য প্ৰাণ দিতে পারি।” আমার মন বুদ্ধাঙ্গুষ্ঠ ঘুরিয়ে বলছে, “না।” আমার মন সেদিকে বুকছে না। আর যে ছেলেটা বেশি কথা কয় না, নিশ্চয় জানি, আমার পীড়া হলে ও আমার জন্য মরবে। প্ৰেম লোক চেনে । চারিজন লোক একত্র হয়ে শিশুর কাছে যাও, শিশু বুঝতে পারবে কে তাকে ভালবাসে, অমনি সে তার কোলে ঝাপিয়ে পড়বে। প্ৰেম চোখ-কানকে সজাগ করে। প্ৰেম

